
ANOTACION A LEI 8/2006, DO 16 DE NOVEMBRO, DE
SOCIEDADES COOPERATIVAS DA REXION DE MURCIA

Pablo FERNANDEZ CARBALLO-CALERO

A Lei 8/2006, do 16 de novembro, de sociedades cooperativas da
Rexién de Murcia supuxo un novo fito no panorama do dereito cooperativo
do noso pais. En efecto, tal afirmacion xustificase —mais ala doutras
consideracions— polo simple feito de que a comunidade autéonoma da
Rexion de Murcia era unha das poucas que, ata a data, non contaba cunha
regulacion especifica propia en materia de cooperativas. A importancia
crecente deste tipo societario na comunidade murciana, e a sta presenza
activa en case todas as suas vilas, foron dous dos argumentos que
propiciaron a aparicion dun texto que aspira, entre outros obxectivos, a
fomentar a constitucion de novas cooperativas e a dar unha resposta eficaz
aos problemas que esta clase de sociedades presentan. Os devanditos
problemas resolvéranse, con anterioridade a4 aparicion do novo instrumento
legal, acudindo 4 normativa estatal, a cal resultaba de aplicacién en virtude
da clausula de suplencia recollida no artigo 149.3 da nosa constitucion.

A recente lei, que entrou en vigor o 1 de xaneiro de 2007, nace da
experiencia doutras comunidades autonomas e das necesidades propias da
Rexion de Murcia, circunstancias que motivaron, en lifias xerais, unha
maior flexibilizacion do réxime econdmico e xuridico, ao potenciar
férmulas que axuden a aumentar o financiamento destas entidades.

O novo corpo legal estrutirase en tres titulos. O primeiro ¢ mais
extenso, que consta de 135 artigos, recolle os aspectos fundamentais das
cooperativas, ¢ trata cuestions relativas a4 stia constitucion, ao réxime dos
socios, aos Organos sociais, ao réxime econdmico, as modificacidons
estruturais, as clases etc. O titulo II —artigos 136 a 141— estd dedicado a
intervencion publica nas cooperativas, non s6 desde a perspectiva do

fomento do cooperativismo, sen6én tamén desde o punto de vista da
inspeccion e control deste tipo de entidades. Finalmente o titulo III —artigos
142 a 145— ocupase do fendmeno do asociacionismo cooperativo.
Completan o texto legal cinco disposicions adicionais, tres disposicions
transitorias e catro disposicions finais.

A Lei, que resulta de aplicacion 4s sociedades cooperativas con
domicilio social na comunidade autébnoma da Rexion de Murcia e que
realicen a sua actividade cooperativizada con caracter principal dentro do
seu ambito territorial, ofrece no seu artigo 2 un concepto de sociedade
cooperativa. De acordo con este precepto, atopamonos ante "unha
sociedade constituida por persoas que se asocian, en réxime de libre
adhesion e baixa voluntaria, para a realizacion de actividades empresariais,
encamifiadas a satisfacer as stas necesidades e aspiracions econdmicas €
sociais, con capital variable e estrutura e xestion democraticas". O citado
artigo, por outra parte, non se limita a introducir unha remision aos
principios establecidos pola Alianza Cooperativa Internacional, senén que
expresamente invoca na estrutura e funcionamento da cooperativa os de
"adhesion voluntaria e aberta, xestion democratica por parte dos socios,
participacion econdémica dos socios, autonomia e independencia,
educacion, formacion e informacidon, cooperaciéon entre sociedades
cooperativas e interese pola comunidade".

O texto fixa en tres o numero de socios necesarios para a creacion dunha
sociedade cooperativa de primeiro grao, € mantense o requisito minimo de
duas cooperativas no caso das cooperativas de segundo grao. No relativo as
relacions da cooperativa con terceiros non socios, o artigo 6 establece a
posibilidade de que a sociedade poida realizar operacions con terceiros non
socios sen mais limitacidéns que as establecidas polos seus propios estatutos
sociais.

Polo que respecta ao proceso de constitucion, que finaliza coa
correspondente inscricion da entidade no Registro de Sociedades
Cooperativas de la Region de Murcia, concédeselles plena liberdade aos
promotores para a celebracion dunha asemblea constituinte ou para a
constitucion directa mediante outorgamento ante notario. O Rexistro, con
sede futura na cidade de Murcia, estd regulado no capitulo III, o cal se
limita a sinalar uns principios basicos en relaciéon cunha materia que sera
obxecto dun ulterior desenvolvemento regulamentario.

Interndndonos na regulacion dos socios, a Lei sinala aspectos relativos a
stia admision, dereitos e obrigas, clases, baixas, perda da condicion e
normas de disciplina social. Neste punto merece destacarse a incorporacion

das figuras do socio a proba, o socio de traballo, o asociado —unha especie
de socio capitalista que achegara financiamento sen necesidade de
participar na actividade cooperativa, da que recibird unha remuneracion
polo capital achegado—, ou o socio cooperador, entendendo por tal a persoa
fisica ou xuridica que, sen realizar a actividade ou actividades principais da
sociedade cooperativa, participa nalgunha ou algunhas das accesorias.

En materia de Organos sociais, a Lei recolle os organos clasicos
considerados no resto de leis cooperativas autondmicas. Asi, fai referencia
a4 Asemblea Xeral, 6rgano supremo de expresion da vontade social; ao
Consello Reitor, 6rgano colexiado de goberno ao que corresponde, polo
menos, a alta xestion, a supervision dos directivos, a representacion da
sociedade e cantas facultades non estean reservadas por lei ou polos
estatutos a outros organos sociais; ¢ & Intervencion, o6rgano encargado de
fiscalizar a actividade da cooperativa e garantir o respecto as regras
establecidas na Lei e nos Estatutos. A sGa vez, a norma regula a
posibilidade de creaciéon dunha Direccion, un Comité de Recursos, a figura
do letrado asesor —obrigatoria para sociedades cooperativas con seccions de
crédito e potestativa no resto de supostos—, asi como o correspondente
proceso electoral do Consello Reitor ¢ a Intervencion. A vista do exposto, a
Lei de Murcia opta por manter a sempre polémica figura dos interventores,
malia que permite que un terzo destes poida ser designado entre expertos
independentes. Con esta medida tratanse de paliar os riscos que leva
consigo deixar a censura das contas en mans de socios que, na maior parte
dos casos, non dispofien do grao de preparacion abonda para desempefiar a
sta tarefa.

En relacion co réxime econdmico, a esixencia legal dun capital minimo
eliminase e todos os traballadores, ainda que non sexan socios, tributaran
como resultados cooperativos, ¢ dicir, ao 10 % e non ao 35 %. Ademais,
regulase detalladamente o réxime das contribucions, os fondos sociais
obrigatorios e voluntarios, o exercicio econémico ¢ a documentacion social
e a contabilidade. En defensa da competitividade da sociedade cooperativa
e da igualdade de oportunidades, tal e como reza a exposicion de motivos
da Lei, reducese o fondo de reserva obrigatorio e considérase repartible ata
nun cincuenta por cento. A devandita posibilidade deberd establecerse nos
estatutos sociais e operara a favor de socios que causen baixa xustificada
conforme o determinado na Lei, e sempre que o socio permanecera na
sociedade cooperativa durante polo menos cinco anos ou o prazo superior
que poidan establecer os estatutos sociais. Por outra parte, en atencion ao
principio de portas abertas, reducense os prazos de devolucion do capital

social en caso de baixa xustificada, o cal facilitara o acceso de socios as
cooperativas.

Para finalizar esta breve analise do réxime econdmico, € interesante
sublifiar que a lei murciana se suma a aquelas leis autonomicas que esixen
unha porcentaxe inferior de socios —concretamente un cinco por cento—
para a solicitude dunha auditoria externa, sempre e cando a sociedade non
estea legalmente suxeita a esta. Asi mesmo, o artigo 84.4 da lei analizada ¢
un dos poucos —xunto co art. 62.4 LC ou o art. 78.4 LCCeL—que se ocupan
expresamente da revogacion do auditor, e establecen que unicamente
poderd efectuarse mediando xusta causa.

Como o resto das leis de cooperativas do noso pais, a lei obxecto de
analise aborda a regulacion das modificacions estruturais da sociedade asi
como a sua posible extincion, disolucion e liquidacién. Mais interesante
resulta o capitulo X dedicado as clases de cooperativas, no que destaca a
atencion prestada as cooperativas agrarias e de traballo asociado. En canto
as primeiras, a lei regula e dd cobertura &s particularidades que as
caracterizan, tratando de incentivar a stia modernizacion, asi como o seu
caracter empresarial. Tamén son importantes as novidades incorporadas a
regulacion das sociedades cooperativas de traballo asociado, s cales se lles
proporciona unha maior versatilidade que lles permita afrontar con maiores
garantias de competitividade os retos que impofien os novos mercados.

O titulo II da Lei considera a intervencion publica no fenémeno
cooperativo dende unha dobre vertente: por unha parte, a intervencion dos
organismos publicos para favorecer a creacion e o desenvolvemento das
cooperativas: e, por outra, o labor de inspeccion e, no seu caso, de sancion
das actividades irregulares, que corre a cargo da consellaria competente.

Por ultimo, o titulo III, dedicado ao asociacionismo cooperativo, regula
as unions e federacions de cooperativas, e establece unha serie de normas
comuns a estas que pretenden garantir a esencia do movemento cooperativo
e axudar & stia consolidacion, respectando, en todo caso, a independencia e
a liberdade de actuacion de cada asociacion.



